NAPAK TILAS PADA DALEM SANG KRISTUS

“SANG PANEBUS”
Karya : Joanes Catur Wibono

Adaptasi : Ignatius Karyono

Sulukan dalang: Hooonngg wilahenggg….dst.

Beberapa penari masuk dikuti seluruh peraga Tablo kecuali Yesus dan tiga muridNya. menggambarkan suasana Taman Getsemani..yang sunyi sepi..tintrim.
DALANG:

Ing wayah wengi jagading kutha  Yérusalèm peteng ndhedhet kaliput ing mendhung,. Sasana saha swasana katon sepi, tintrim, kinanthen rasa sungkawa kang kasandhang  Putraning Manungsa..injih Gusti Yesus katingal tindak lon-lonan ing sadawane Kali Sedron tumuju ing Taman Zaitun kang uga sinebut Taman Getzemani.. Kairing karo putrane Petrus, Yohanes lan Yakobus. Yudas, sing ngulungaké Gusti Yésus, uga mangerteni panggonan kuwi, amarga Gusti Yésus kerep ngumpul ing kono karo para muride. 

YESUS
: Ngger anak-anakku, Petrus, Yohanes lanYakobus,  padha ngentenana ana ing kene, dene Aku dak sumingkir arep sembahyang. Sukmaku ngrasa sedih kaya arep ngalami pati. Pada keri a ana ing kene lan meleka karo Aku.

Petrus
: Sendika.. Guru, kula bade nengga wonten ing ngriki
Yohanes
: Siyaga, Guru.

Yakobus
: Non injih, Sumadya.., Guru.

(Gusti Yesus banjur tindak maju, sembahyang sarwa munjuk)

YESUS
: Wis, Aku ndak sumingkir saperlu sembahyang. 
Dhuh Rama, menawi saged, mugi tuwung menika sumingkir saking kula. Ewasemanten sanes kanjeng kula, nanging karsa Dalem kalampahana.

GUSTI YESUS NULI MURUGI PARA MURID, LAN TINEMU LAGI PADHA TURU. PETRUS BANJUR DIPANGANDIKANI. 

YESUS
: Ngger,  apa sira ora kuwat melek sak-jam wae ngancani Aku? 

Petrus
: Sendika, kula kiyat guru.
Yakobus
: Mbok ora ngapusi ta kang, kowe mau rak turu ta ?

Petrus
: Hus, ora sah kakehan ngomong

Yakobus
: Lho ngono wae wis nesu, omong jujur malah didakwa ngapusi .
Petrus
: Lhjaa??! Sapa sik ndakwa ngapusi, aku rak mung kandha;  ora sah kakehan ngomong.

Yakobus
: Haiyaa..padha wae!

Yohanes
: Wiss..wiss..wis, awake dewe rasah padudon, mengko ndak marahi  sulaya

Yesus
: Wis..Saiki padha nunggua ana ing kene, Meleka lan sembahyanga, supaya aja kelut ing panggodha. Roh mono sumanggem nanging daging iku sekeng.
GUSTI YESUS TINDAK MANEH KANG KAPINDHONE, LAN SEMBAHYANG SARTA MUNJUK.

YESUS

: Dhuh Kanjeng Rama, menawi  tuwung menika mila mboten saged sumingkir, namung menawi  Kula unjuk, karsa Dalem kalampahana.

GUSTI YESUS NUWENI MANEH, LAN TINEMU PARA MURID PADHA TURU, AWIT NGANTUK BANGET. MULA PARA MURID DITILAR. GUSTI TINDAK SEMBAHYANG MANEH KANG KAPING TELUNE UNJUKE PADHA WAE.

YESUS
: Dhuh Rama, yen tuwung menika mila mboten saged sumingkir, namung menawi Kula unjuk, Karsa Dalem kalampahana.

GUSTI YESUS BANJUR MURUGI PARA MURID KANG PADHA TURU LAN DIPANGANDIKANI.

YESUS
: Wis ngger saiki turua, lan kepenakna. Iki wis cepak wektune. Putraning Manungsa bakal diulungake ing tangane para wong dosa. Wis tangia, ngadega : galo, sing ngulungake aku wes teka. 
SAWETARA IKU YUDAS LAN PARA PENGIRINGE TEKA NGGAWA OBOR  PENTUNG LAN GEGAMAN. (dilagukan; KEPUNG,TANGKEP, SIKSA,PILARA ….BERULANG SATU PUTARAN)
YUDAS
: SSsstt…Kanca-kanca. Mengko sing dak cucup, iya iku wonge, cekelen lan rangketen. (Yudas maju     lan matur)
YUDAS

: Sembah Pangabekti kula, Kyai Guru ( Menunduk, hormat, maju ngrangkul lan nucup Panjenengane )
YESUS

: Ngger Yudas anakku, Putraning Manungsa kok ulungake nganggo kok cucup?

YUDAS SUMINGKIR LAN LUNGA. PARA PENGIRINGE MAJU LAN AREP MBESTA GUSTI, NANGING PETRUS KANG NGGAWA PEDHANG, NGUNUS PEDHANGE KASABETAKE NGENANI KUPINGE ABDINE IMAM AGUNG. 
PETRUS
: (Ngoyak Yudas) Dasaar ..Pengkhianat!!
YESUS
: Petrus.. pedhangmu sarungna. Awit sapa sing nggunakaken pedhang bakal tiwas kena ing pedhang.

YESUS NYARASAKE KUPING KANG DIPERUNG. GUSTI BANJUR NGANDIKA MARANG PARA PENGIRINGE YUDAS.

YESUS

: Kisanak kowe padha nggoleki sapa?
PENGIRING
: Sri Yesus saking Nasareth
YESUS

: Ya Aku iki. 

BANJUR PADA MUNDUR LAN KLUMAH ING LEMAH. SAWETARA TANGI, GUSTI BANJUR NDANGU MANEH.

YESUS 
: Kisanak kowe padha nggoleki sapa?
PENGIRING
: Sri Yesus saking Nasareth.
YESUS 
: Kowe mau wis dak kandani, Ya Aku iki. Yen kowe padha nggoleki Aku kareben wong-wong iki padha lunga saka ing kene. ( nunjuk para murid )

PARA MURID PADHA MLAYU LAN LUNGA, NILAR PANJENENGANE. DENE PARA PENGIRING LAN PRAJURIT PADA MBESTA GUSTI, DISOWANAKE IMAM AGUNG KAIPAS. ING KANA PARA AHLI KITAB WIS PADHA NGUMPUL. KABEH PADHA GOLEK PANDAKWA GOROH KANGGO NYALAHAKE GUSTI YESUS SUPAYA KENA DI UKUM PATI. NANGING MEKSA ORA OLEH, NAJAN AKEH SEKSI GOROH SING DIAJOKAKE. WEKASANE ANA SEKSI GOROH SING MAJU LAN MATUR.
ADEGAN WAYANG

( Tembang Pisowanan gandha mastuti )
Lungguh mu kepara maju

Ingsun mundut kang pawarti

Apa kabeh da rahayu

Apa wus pepak mangarsi

Anggon nira nyambut karya

Apa wus kanthi pratitis

Keparenga kula munjuk

Ing ngarsa paduka aji

Sagung para nara praja

Sedaya pepak mangarsi

Angen kula nyambut karya

Sedaya kanthi pratitis
IMAM AGUNG : Para imam kepriye pawartane  Guru Pinunjul saka Nazaret?

IMAM

: Punten dalem sewu Sang imam agung. Dalu menika Yesus temtu sampu  saget dipun rangket.
( Tungka tekane para imam lan wadyabalane, Srepeg )

IMAM
: Kula ingkang sowan Sang Imam Agung. Kula sak kanca nglarapaken guru ingkang ngaken-aken putraning Allah. Tiyang menika nate wicanten,“ aku arep ngrubuhake pedalemaning Allah, lan mbangun maneh sajrone telung dina”.

IMAM AGUNG
: Kisanak kowe ora mangsuli apa-apa , ana wong padha aweh paseksen mangkono iku?

(Gusti Yesus mendel wae)

IMAM AGUNG
: Demi Allah kang asipat gesang, kandhaa marang aku, apa kowe iku Sang Mesias, Putraning Allah?

YESUS
: Panjenengan sampun mawastani. Nanging kula badhe blaka,  bilih ing salajengipun panjenengan badhe pirsa Putraning Manungsa lenggah wonten ing satengenipun Ingkang Kuwaos lan rawuh nitih meganing langit.

IMAM AGUNG
: Kabeh wae kang padha sowan. Iki mau nyamah Allah! Menika teksih betah paseksen menapa? Panjenengan sedaya sampun mireng piyambak anggenipun nyamah Allah. Kados pundi pemanggih panjenengan?

KABEH PADHA MANGSULI, ANA SING NGIDONI, NGANTEMI LAN NAPUK WADANA DALEM.
PRAJURIT
: Nyuwun sewu sang imam agung. Miturut kula tiyang menika dosa pejah, pantes kaukum pati.

SALAH SIJI
: Kaya mangkono wangsulanMu marang Imam agung ? (karo napuk) 


Wis wecanen, sapa sing napuk kowe iki ?
YESUS
: Kisanak yen kandhaku luput kandakna lupute, nanging yen kandhaku bener kena ngapa kowe napuk aku ?
WAYANG OFF

DENE PETRUS KANG NGETUTAKE LAN LUNGGUH ING NJABAN REGOL BANJUR DIARUH-ARUHI KARO ABDI WADON KANG NYEDAK. (Petrus mengendap2, sambil, menutup  kepala dg sarungnya)
ABDI WADON
: Lho kisanak, sampeyan niku rak tunggile muride tiyang nika, ta?

PETRUS
: SSS..SSasa..Sanes. ( Gugup lan wedi )
ANA ABDI WADON LIYA SING UGA CELATU KARO WONG-WONG SING ANA KONO.

ABDI WADON
: Haayyaahhh..sampeyan rak tunggale guru saka Nasareth, to
PETRUS
: Ngawuurr…Saestu....kula niku mboten tepang kaliyan Yesus.

SALAH SIJI
: Genah, cetha sampeyan niku tunggile Yesus, awit gunem sampeyan niku sing marake ketara.

PETRUS
: Mbok sumpahh..Kula mboten tepung kaliyan Yesus.  ( Srepeg, tlutur )
SANALIKA ANA JAGO KLURUK. PETRUS NULI KELINGAN SABDA DALEM GUSTI YESUS.

(BACK SOUND
: SADURUNGE JAGO KLURUK, KOWE BAKAL NYELAKI AKU AMBAL PING   

    TELU)
PETRUS NULI METU LAN NANGIS KERANTA-RANTA GETUN.

LAGU AMBA PRATIGNYA ING GUSTI
Palerenan Kapisan:

SANAJANTA TAN TINEMU LUPUT GUSTI YESUS TETEP DIGELANDHANG DISOWANAKE GUBERNUR PONTIUS PILATUS KAREBEN DIADILI LAN NAMPA PAUKUMAN PATI. HANANGING MERGA SRU AJRIH LAMUN KECALAN PANGUWASA KANG DEN LENGGAHI, PILATUS TAN WANI NGLUWARI GUSTI..MALAH AGE2 WIJIK ARERESIK KAREBEN ORA KALEPRETAN DOSA. PILATUS BANJUR METU LAN NDANGU.
PILATUS
: Heeii..kowe kabeh wong2 Yahudi... Ana apa esuk-esuk kowe kabeh padha sowan nggawa gaman lan pesakitan..Banjur kok dakwa apa wong iki?

Orang Yahudi 1: Tiyang menika nyenyamah  Allahm!
Orang Yahudi 2: Tiyang menika ngaken-aken Putraning Allah!. 

Orang Yahudi 3: Tiyang menika nyebut piyambakipun Sang Mesias!
Orang Yahudi 4: Tiyang menika paring piwucal mboten bener lan pener!

Orang Yahudi 5: Tiyang menika nglawan Kaisar!

Orang Yahudi 6: Tiyang menika pantes kaukum pejah!

PILATUS
: Cukuupp!!

IMAM 1
: (IMAM) Nyuwun sewu sang Gubernur. Menawi sanes durjana, temtu mboten kula ladosaken mriki.

PILATUS
: Ya wis kana putusen nganggo anggermu dhewe.
IMAM 1
: Kula mboten wenang ngukum pejah!

IMAM 2
: Sang Gubernur, tiyang menika pinanggih ngirub-ngirub /ngojok-ngojok i bangsa kita, ngawisi mbayar paos dhateng Sang Mahaprabu, lan ngaken-aken piyambakipun menika Sang Kristus, Sang Nata.

PILATUS
: Kisanak, apa panjenengan iku Ratu Yahudi?

YESUS
: Anggenipun ndangu menika saking kersanipun piyambak, menapa margi cariyosipun tiyang sanes?

PILATUS
: Wheellaah. Rumangsa-Mu aku wong Yahudi? Bangsa-Mu lan para pangareping imam sing padha ngladekake Kowe. Apa sing wis koklakoni?

YESUS
: Kraton Kula mboten saking donya mriki asalipun. Saupami asal saking donya mriki, temtu abdi-abdi Kula sampun sami lumawan, sampun ngantos Kula kaulungaken dhateng tiyang Yahudi. Nanging kraton Kula mboten saking mriki asalipun.

PILATUS
: Dadi panjenengan iku mula Ratu?

YESUS
: Panjenengan sampun mawastani piyambak inggih Kula menika Ratu. Lair Kula lan dhateng Kula ing donya ngriki perlu suka paseksen bab kasunyatan. Sadaya ingkang ngenggeni kasunyatan, temtu mirengaken cariyos Kula.

PILATUS
: Kasunyatan. Kasunyatan iku apa? Prajurit gawanen munggah mrene!! 
(Gusti Yesus ora mangsuli. Pilatus ngutus prajurit ngasta Gusti munggah ing bangsal, sawetara iku para pengiring pada mbengok  (dilagukan)Kapenthanga Tiyang menika! Kapenthanga Tiyang menika!! Kasirnakna Tiyang menika!!! Kasirnakna Tiyang menika!!

SAWISE NGANDIKA MANGKONO PILATUS BANJUR NGETONI WONG-WONG YAHUDI LAN NGANDIKA.
PILATUS
: Para sedulur kabeh. Tumrap aku kisanak iki ora tinemu luput. Nanging kowe duwe padatan ing riyaya paskah ingsun kena ngluwari pesakitan siji. Sapa sing kok suwun luware; Barabas apa Yesus, kang kasebut Kristus?

PENGIRING
: Barabas kaluwarna! Barabas kaluwarna! Barabas kaluwarna!
PILATUS
: Prajurit, Barabas gawanen mrene! (Prajurit menggelandang Barabas)

                              Banjur  Yesus kang disebut Kristus, iku banjur dikon ngapakake?

PENGIRING
: (dilagukan)Kapenthanga Tiyang menika! Kasirnakna Tiyang menika!!! Kapenthanga Tiyang menika!! Kasirnakna Tiyang menika!!! 
PILATUS
: Prajurit ?

PENGIRING
: Wus pokoke dipenthang!!!
PILATUS (BANJUR NGLUWARI BARABAS.) : Barabas dina iki uga kowe ndak luwar i..!!
BARABAS
: Sembah nuwun Sang Gubernur ,,,Horree…aku luwaarr..Barabas bebass…

(Barabas diluwari, lan para pengiring pada surak-surak) 
GUSTI YESUS DISAPU LAN DIMAKUTHANI ERI, DIAGEMI SINGEB JINGGA. PILATUS METU. GUSTI YESUS MEDAL NGAGEM MAKUTHA ERI. NANGING BARENG PADHA WERUH, KABEH PADHA MBENGOK.

SEMUA PENGIRING
: Kapenthanga! Tiyang menika!!!! Kapenthanga Tiyang menika!!! Salibkan Dia..Salibkan Dia!!
PILATUS
: Gilo wonge wis dak gowo metu, kareben kowe ngerti, wong iki ora tinemu salah.

SEMUA PENGIRING
: Kapenthanga! Tiyang menika!!!! Kapenthanga Tiyang menika!!! Salibkan Dia..Salibkan Dia!!

PILATUS
: Gawanen lan penthangen dhewe, aku ora nemu lupute.

PENGIRING 1
: Kula gadhah angger, lan miturut angger tiyang menika kedah pejah, awit ngaken-aken Putraning Allah.

KRUNGU KAYA MANGKONO PILATUS SAYA WEDI, BANJUR MLEBU LAN NDANGU GUSTI.

PILATUS
: Kisanak kowe ora mangsuli aku? Apa kowe ora ngerti yen aku kuwawa menthang lan kuwawa ngluwari Kowe?

YESUS
: Panjenengan mboten kuwaos menapa-menapa menggahing Kula, menawi mboten pinaringan saking ngaluhur. Mila ingkang ngulungaken Kula dhateng panjenengan dosanipun langkung ageng.

PENGIRING 2
: Menawi tiyang menika panjenengan luwari, panjenengan sanes mitranipun Sang Mahaprabu. Awit sok sintena ngaken dados Ratu, menika nglawan Sang Maha Prabu.
PILATUS BANJUR NUNTUN GUSTI MEDAL, LENGGAH ING DAMPAR PENGADILAN.
(sawetara iku pengiring padha mbengok “kapenthanga! Kasirnakna!!”)

 PILATUS BANJUR NGANDIKA MARANG WONG – WONG YAHUDI.

PILATUS
: Iki gilo Ratumu.
PENGIRING
: Kasirnakna! kapenthanga tiyang menika !!

PILATUS
: Ratumu dikon menthang ??

PENGIRING
: Kula mboten gadhah Ratu, kejawi Sang Mahaprabu.
PILATUS
: Aku ora melu salah karo getihe wong suci iki, iku sangganen dhewe. (PILATUS CUCI TANGAN)
PENGIRING
: Rahipun dhawaha dhateng kula lan anak turun kula. ( Ayak Tlutur )
Palerenan Kaping 2:

LAGU; DHUH SRI YESUS ayat 1

GUSTI YESUS DIARAK METU LAN MANGGUL PAMENTHANGAN, TINDAK MEDAL NUJU PAPAN KALPARI.
LAGU; DHUH SRI YESUS ayat 2

Palerenan Kaping 3:
GUSTI YESUS MANGGUL SALIB, SLIRA DALEM KANG LUNGKRAH, LESU PRASASAT BANYU, MARGA SANGSARA LAN PANYIA-NYIA KANG WUS DITAMPI, ORA KELAR NYANGGI PAMENTHANGAN KANG SAMONO ABOTE IKU, GUSTI DHAWAH KANTEB ANA DEDALAN, KAREBAHAN PAMENTHANGAN DALEM. (JATUH DAN FREEZ)
REFLEKSI 1 ; AUDY

Palerenan Kaping 4:
LAGU; O SRI YESUS ayat 3

SALIB WUS KALAKON DIPANGGUL MANEH. GUSTI JUMENENG NERUSAKE TINDAKE. ORA ADOH SOKO KONO GUSTI KAPAPAG INGKANG IBU, DEWI MARIA.

LAGU; ….
REFLEKSI 2 ; MAS HERU 

(Intrance sambil mengiringi lagu Ndherek Dewi Maria dg tiupan flute nya)

LAGU; O SRI YESUS ayat 4

Palerenan Kaping 5:
SLIRA DALEM SAYA SUWE SAYA ENTEK KEKIYATANE, TINDAK DALEM SAYA NGREKASA KABOTAN PAMENTHANGAN. MULA WONG TANI SAKA SIRENA ARAN SIMON DIPEKSO DIKON MANGGULAKE SALIB DALEM GUSTI.

Palerenan Kaping 6:
WAYAHE NGAREPAKE BEDHUG AWAN, GUSTI PASURYANE KEBAK RIWE CAMPUR RAH, SAWANGANE MEMELAS BANGET, KAYA LAYON RAUP GETIH. SALAH SIJINE MITRA DALEM YAIKU VERONIKA NGUSAPI PASURYAN DALEM.

LAGU; O tyas Labet ing sara  (ayat 1)

LAGU; O tyas Labet ing sara  (ayat 2)

Palerenan Kaping 7:
SALIRA DALEM PANCEN WUS RINGKIH, SANAJAN WIS DITULUNGI SIMON, MEKSA AMBRUK DAWAH MANEH. NANGING BARENG WERUH GUSTI ISIH SUGENG , GUSTI DIDHUPAK, DITENDHANG, DIPEKSA JUMENENG LAN MANGGUL SALIB MANEH.

Palerenan Kaping 8:
WONG-WONG WADON YERUSALEM SING PADHA KEPOTANGAN BECIK KARO GUSTI, WERUH GUSTI DI SIYA-SIYA, PADHA NANGIS KELARA-LARA. GUSTI KENDEL LAN NGANDIKA.

GUSTI
: Ngger anak-anakKu, bocah-bocah wadon ing Yerusalem, aja padha nangisi Aku, nanging padha nangisana awakmu dhewe lan anak-anakmu. Aku nanthe paring dawuh marang kowe tresnanana mungsuh-mungsuhmu. Becikana wong kang sengit karo kowe. Pujekna becik wong sing muji ala marang kowe lan sembahyangna wong sing ngala-ala kowe.
LAGU; O tyas Labet ing sara  (ayat 3)

REFLEKSI 4

LAGU; O tyas Labet ing sara  (ayat 3)

Palerenan Kaping 9:

SANAJAN WUS NGETOG KEKIYATAN GUSTI MEKSA KAWRATAN NYANGGI SALIB DALEM, DHAWAH MANEH. DHAWAH KANG KAPING TELUNE. 
GUSTI MEKSA JUMENENG MANEH, SANAJAN LOYO ORA NGLOKRO LAN SANAJAN NDEPROK ORA KAPOK. SLIRA KANG WUS ENTEK KEKIYATANE DIPEKSA NGANGKAT SALIBE LAN NERUSAKE LAKUNE MENYANG PUNCAKING KASANGSARAN.

Palerenan Kaping 10:
TINDAK DALEM WUS TEKAN PUNCAK GOLGOTA. PARA PRAJURIT PADHA NGOPENI AGEMANE, LAN PADHA DIUNDI.

“ Aja disuwek-suwek, nanging diundhi wae, sapa mengko sing oleh.”

REFLEKSI 5

Palerenan Kaping 11:

ASTA LAN SUKU DALEM DIPAKU, BANJUR PAMENTHANGAN DIEDEGAKE. GUSTI KENDEL TANPA SAMBAT.

PUNCAKING SANGSARA WUS KAGAYUH, GUSTI KLAKON GUMANTUNG ING SALIB. PARA MENGSAH RUMANGSA LEGA BANGET. WONG-WONG PADHA NGADEG ANA NGAREP SALIB LAN NGISIN-NGISIN, MOYOKI. 

WONG LIWAT
: Yen nyata putraning Allah mudhuna saka salib.

WONG LIYA 1
: Coba slametna awakMu dhewe.  wong liya ditulungi, bareng nulung  awake dhewe ora bisa.

WONG LIYA 2
: Jare Sang Mesias, Ratune wong Yahudi, mula mudhuna saka salib supaya aku bisa percaya. Wong liya ditulungi, saiki tulungana awakMu dhewe.

YESUS
: Dhuh Rama, kawula aturi ngapunten tetiyang menika, awit boten sami mangertos tumindakipun.

IBU MARIA LAN SEDHEREKE, IBU DALEM, MARIA BOJONE KLEOPAS, LAN MARIA MAGDALENA SARTA YOHANES PADHA JUMENENG ING NGISOR SALIB.

YESUS
: Ibu menika ingkang putra.

YESUS
: ( marang Yohanes ) Iki Ibumu. Sak nyata aku wis tahu paring piwulang marang kowe sapa wae kang nindhaake kersaning Allah ya iku sedulurku lanang yo sedulurku wadon lan hiya ibuku.
JAM TELU SORE GUSTI YESUS KANTI SORA NGANDIKA.

YESUS
: Allah kawula. Allah kawula menapa Panjenengan nilar kawula.

(NALIKA GUSTI PIRSA YEN KABEH WIS RAMPUNG, AMRIH KALEKSANAN SABDANING KITAB BANJUR NGANDIKA)
YESUS
: Aku ngelak

ING KONO ANA WADAH ISI COKAK. ANA WONG SING NGECLUPAKE GAMBAS KANG DISUNDUK GLAGAH, BANJUR DIATURAKE ING TUTUK DALEM.

YESUS
: Wus Kaleksanan. Dhuh Rama, Kawula masrahaken jiwa kawula ing Asta Dalem.

Gendhing srepeg,,,Bumi hoorreegg….

Palerenan Kaping 12:

BUMI  GONJANG - GANJING, WATU  PADHAS PADHA BENGKAH. KORINING PADALEMAN SUCI SIGAR DADI LORO. WONG-WONG PADHA WEDI. ANA SALAH SIJI SING MULYAKAKE

PRAJURIT
: Bener, Pancen nyata wong iki Putraning Allah.

Palerenan Kaping 13:

YUSUP SAKA ARIMATEA LAN NIKODHEMUS NGEDHAKAKE SLIRA DALEM SAKA PAMENTHANGAN.
Sukma Dalem Sang Kristus, nucekno kawula.

Salira Dalem Sang Kristus, milujengna kawula.

Rah Dalem Sang Kristus, nuwukna kawula.

Toya lambung Dalem Sang Kristus, ngedusana kawula
LAGU PENUTUP
Para Pemain :

1. Narator

; RAFAEL
2. Gusti Yesus

: SAMUEL
3. Petrus


: SIMON
4. Yakobus

: AYOK
5. Yohanes

: DAMAR
6. Yudas Iskariot

: DAPIN
7. Imam Agung

: 
8. Imam 1

:

9. Imam 2

:

10. Pilatus


: GEN
11. Prajurit Pilatus
 1
:

12. Prajurit Pilatus 2
:

13. Barabas

: ADAM
14. 
Prajurit 1

:

15. Prajurit 2

:

16. Salah Siji

:

17. Pengiring 1

:

18. Pengiring 2

:

19. Pengiring 3

:

20. Pengiring 4

:

21. Pengiring 5

:

22. Maria


:

23. Maria Magdalena 
:

24. Maria Kleopas

:

25. Wong Wadon

:

26. Wong Wadon

:

27. Wong Wadon

:

28. Veronika

:
29. 
Simon Kirene

:
30.  Nikhodemus

:

31.  Yusup Aremathea
:

